
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᖅ  

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᓄᓇᕗᒻᒥ ᒐᕙᒪᒃᑯᑦ ᑲᓇᑕᒥ ᐃᖅᑲᓇᐃᔭᕐᕕᑦᓯᐊᕙᐅᓛᖑᖃᑕᐅᕗᖅ 

ᐊᔾᔨᒌᙱᑦᑑᑎᐅᓂᖏᓐᓄᑦ ᐃᖅᑲᓇᐃᔭᕐᕕᒋᔭᐅᔪᑦ  

ᐃᖃᓗᐃᑦ, ᓄᓇᕗᑦ (ᕕᐅᓪᓗᐊᓕ 26, 2026) – ᓄᓇᕗᒻᒥ ᒐᕙᒪᒃᑯᑦ (GN) ᐅᐱᒍᓱᑉᐳᑦ ᓂᕈᐊᖅᑕᐅᓂᕐᒥᓂᒃ 

ᐃᓚᒋᔭᐅᓂᕐᒧᑦ ᑲᓇᑕᒥ ᐊᔾᔨᒌᙱᑦᑐᑎᐅᓂᖏᓐᓄᑦ ᐃᖅᑲᓇᐃᔭᕐᕕᒋᔭᐅᔪᑦ 2026−ᒧ, ᑲᓇᑕᓕᒫᒥ 

ᑐᓐᓂᖅᑯᓯᐊᖅ ᐃᓕᑕᖅᓯᔾᔪᑕᐅᓪᓗᓂ ᑲᑐᔾᔨᖃᑎᒌᓂᑦ ᑲᓇᑕᓕᒫᒥ ᐋᖅᑭᑦᓱᐃᔪᓂᒃ ᒪᓕᒃᑕᐅᕙᑦᑐᓂᒃ 

ᐃᓚᓕᐅᔾᔨᓯᒪᓂᕐᒧᑦ ᐃᖅᑲᓇᐃᔭᕐᕕᒋᔭᐅᔪᓂᒃ. 

ᑖᓐᓇ ᐃᓕᑕᖅᓯᓂᖅ ᐊᑦᑐᐊᓂᖃᖅᐳᖅ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖃᐃᓐᓇᕐᓂᕆᔭᖓᓂᒃ ᓴᙱᓕᖅᑎᑦᓯᓂᕐᒧᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᕙᓐᓂᖏᓐᓂᒃ, ᐃᑲᔪᖅᑐᐃᔪᒪᓪᓗᑎᒃ ᖃᑦᓯᑲᓪᓚᓐᓂᒃ ᐅᖃᐅᓯᓕᓐᓂᒃ 

ᐃᖅᑲᓇᐃᔭᕐᕕᒋᔭᐅᔪᓂᒃ, ᓇᓗᓇᐃᖅᓯᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᓄᓇᕘᓕᒫᒥ ᑐᙵᓇᕐᓂᖏᓐᓂᒃ 

ᐃᑉᐱᒋᔭᖃᑦᓯᐊᕐᓂᕐᒥᓪᓗ. ᑖᓐᓇ ᑐᓐᓂᖅᑯᓯᐊᖅ ᐃᓕᑕᖅᓯᒋᕗᖅ ᓄᓇᕗᒻᒥ ᒐᕙᒪᒃᑯᑦ ᐱᓇᓱᐊᕐᓂᕆᔭᖏᓐᓂᒃ 

ᐃᓚᓕᐅᔾᔨᔪᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᐅᒃᑯᓕᒫᖅ ᐃᖅᑲᓇᐃᔭᕐᓂᕐᒧᑦ, 

ᐊᖏᓪᓕᒋᐊᖅᑎᑦᓯᔪᒪᓪᓗᑎᒃ ᐊᑐᕈᓐᓇᕐᓂᕐᒥᒃ ᐃᓕᖅᑯᓯᒃᑯᑦ−ᑐᓴᐅᒪᑎᑕᐅᔪᓂᒃ ᐃᑲᔪᖅᑐᐃᓂᕐᒥᒃ, 

ᓴᖅᑭᑎᑦᓯᓗᑎᓪᓗ ᐊᑐᐃᓐᓇᐅᓂᖅᓴᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᑲᔪᓯᓂᕆᔭᐅᕙᑦᑐᒥᒃ 

ᐊᕝᕕᐊᕈᑕᐅᔪᖃᖏᓐᓂᖅᓴᐅᓗᓂ ᐱᓇᓱᐊᖅᑐᓄᑦ. 

"ᑖᓐᓇ ᑐᓐᓂᖅᑯᓯᐊᖅ ᐅᖃᐅᓯᖃᖅᐳᖅ ᐊᖏᖅᓯᒪᓂᖃᑦᓯᐊᕐᓂᖏᓐᓄᑦ ᐃᖅᑲᓇᐃᔭᖅᑎᕗᑦ ᓴᙱᓂᖏᓐᓂᓪᓗ 

ᓄᓇᓕᑦᑕ," ᐅᖃᖅᑐᖅ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓂ ᑕᑦᑐᐃᓂ. "ᐊᔾᔨᒌᙱᑦᑑᑎᐅᓂᖏᓐᓄᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐱᒋᐊᓲᖑᕗᖅ ᓴᙱᔪᒥᒃ ᐊᖏᖅᓯᒪᓂᖃᕐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ. 

ᐃᓄᐃᑦ ᖃᐅᔨᒪᓂᖏᑦ, ᐅᖃᐅᓯᖏᑦ, ᐊᑐᖅᓯᒪᔭᖏᓪᓗ ᑐᑭᒧᐊᑦᑎᑦᓯᒐᐃᒻᒪᑦ ᐱᓕᕆᐊᑦᑎᓐᓂᒃ, 

ᐱᕈᖅᑎᑦᓯᖃᑦᑕᖅᐳᒍᑦ ᐱᓕᕆᐊᑦᓴᓂᒃ ᐱᔨᑦᓯᕋᐅᑎᓂᓪᓗ ᑭᒡᒐᖅᑐᐃᑦᓯᐊᕐᓂᐅᕗᖅ ᓄᓇᕗᒻᒥ. ᑖᓐᓇ 

ᐃᓕᑕᖅᓯᓂᖅ ᑕᑯᑎᑦᓯᕗᖅ ᐱᓇᓱᐊᕐᓂᕆᔭᕗᑦ ᐊᓯᔾᔨᖅᓯᕙᓪᓕᐊᓂᖏᓐᓂᒃ, 

ᓴᙱᓕᖅᑎᑦᓯᕙᓪᓕᐊᙱᓐᓇᕐᓂᐊᖅᓱᑕᓗ ᐱᕕᖃᕐᓂᐅᔪᓄᑦ ᐃᓄᐃᑦ ᐱᕈᖅᐸᓪᓕᐊᖁᓪᓗᒋᑦ 

ᓯᕗᓕᖅᑎᐅᔪᓐᓇᖁᓪᓗᒋᓪᓗ ᒐᕙᒪᒃᑯᓐᓂ." 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑖᓐᓇ ᐃᓕᑕᕆᔭᐅᔾᔪᑎ ᓇᓗᓇᐃᖅᓯᔪᖅ ᓄᓇᕗᒻᒥ ᒐᕙᒪᒃᑯᑦ ᐊᖏᖅᓯᒪᓂᖓᓂᒃ ᐱᕈᖅᓴᐃᓂᕐᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᑦᑐᐊᓂᖃᖅᑐᓂᒃ ᓄᓇᕘᑉ ᐃᓄᖏᓐᓂᒃ, ᐃᑲᔪᖅᑐᐃᔪᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᓂᕐᒥᒃ ᓇᐅᒃᑯᓕᒫᖅ, ᓴᙱᓕᖅᑎᑦᓯᓂᕐᒧᓪᓗ ᐃᓕᖅᑯᓯᒃᑯᑦ ᐃᑉᐱᒍᓱᑦᓯᐊᕐᓂᖅ ᑐᙵᓇᕐᓂᕐᓗ 

ᐊᕙᑎᖃᕐᓂᖅ ᐃᖅᑲᓇᐃᔭᖅᑎᓕᒫᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 
ᐅᒪ ᐋᑲᔅ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
867-975-6292 
iarkus@gov.nu.ca 

